
            143 Azra Verlašević Filozofski fakultet, Tuzla SILICIJUM FRONT. KRISTALNE REŠETKE STRUKTURE 1. Priča Romanom Silicijum front Kondžić pravi stanovit tematsko-povijesni skok u odnosu na roman Noć nema svjedoka, i priču ambijentira vre- menom i prostorom Drugog svjetskog rata. Zaplet artikuliraju dva fabularna toka u kojima nastaju odvojene priče koje se u jednom tragičnom iktusu uklapaju u jednu. Iz njihovih punktova ishode dva za fabulu generativna lika: Juka Terzić i Hans Knebe, a diskurzivna sprega je tačka ukrštanja njihovih životnih putanja na tvrdom kamen- jaru Sutjeske. Jedan fabularni punkt je predgrađe Berlina i dom pekara Alfreda Kne- bea koji želi okončati svoj mali rat sa ko zna kojom generacijom vra- baca koja bučno nastanjuje krošnju «divljeg kestena (...) koji se kao kakav gorostas, bez premca u samouvjerenosti, kočoperio nasred sjenovitog dvorišta.» 1 On neurotično odbija životno zajedništvo sa «ogromnim krilatim mravinjakom» 2 što je ustvari korisni transfer u neu- rotičnoj magmi svijesti iz koje se mogu deducirati dva ključna optere- ćujuća problema: Šulc i Hans, sinovi-ratnici. Dražeći akustički dojam, poput iskonske grmljavine, ugrađuje u atmos- feru romana apokaliptični usud zbilje čije su teme Alfredovi sinovi- ratnici. Osuđen kretati se unutar jednog tako omeđenog fizičkog i mentalnog prostora, a slijep prama načelu koje ga pokreće, Alfred u bučnu krošnju divljeg kestena projicira odsutni razlog svoje patnje, strah od gubitka «živog posjeda». Stariji Šulc njegov je prvi intuirani gubitak uručen u protokolarno- proceduralnoj koreografiji treniranog govora, dok mlađi Hans naglo započinje ratničku karijeru u transportu za balkansko ratište. U Hansa nije upisan nacizam, on živi u neravnoteži određenoj nabojem između dužnosti i njenog smisla, svijeta zbilje i njegove introspekcije. 1 Muhamed Kondžić, Silicijum front, Sarajevo, 1985, 19 2 Ibidem, 19 Razlika/Diffèrance broj 1 - casopis za kritiku i umjetnost teorije 

143
 Azra Verlašević Filozofski fakultet, Tuzla
 SILICIJUM FRONT. KRISTALNE REŠETKE STRUKTURE
 1. Priča
 Romanom Silicijum front Kondžić pravi stanovit tematsko-povijesni skok u odnosu na roman Noć nema svjedoka, i priču ambijentira vre-menom i prostorom Drugog svjetskog rata. Zaplet artikuliraju dva fabularna toka u kojima nastaju odvojene priče koje se u jednom tragičnom iktusu uklapaju u jednu. Iz njihovih punktova ishode dva za fabulu generativna lika: Juka Terzić i Hans Knebe, a diskurzivna sprega je tačka ukrštanja njihovih životnih putanja na tvrdom kamen-jaru Sutjeske.
 Jedan fabularni punkt je predgrađe Berlina i dom pekara Alfreda Kne-bea koji želi okončati svoj mali rat sa ko zna kojom generacijom vra-baca koja bučno nastanjuje krošnju «divljeg kestena (...) koji se kao kakav gorostas, bez premca u samouvjerenosti, kočoperio nasred sjenovitog dvorišta.»1 On neurotično odbija životno zajedništvo sa «ogromnim krilatim mravinjakom»2 što je ustvari korisni transfer u neu-rotičnoj magmi svijesti iz koje se mogu deducirati dva ključna optere-ćujuća problema: Šulc i Hans, sinovi-ratnici.
 Dražeći akustički dojam, poput iskonske grmljavine, ugrađuje u atmos-feru romana apokaliptični usud zbilje čije su teme Alfredovi sinovi-ratnici. Osuđen kretati se unutar jednog tako omeđenog fizičkog i mentalnog prostora, a slijep prama načelu koje ga pokreće, Alfred u bučnu krošnju divljeg kestena projicira odsutni razlog svoje patnje, strah od gubitka «živog posjeda».
 Stariji Šulc njegov je prvi intuirani gubitak uručen u protokolarno-proceduralnoj koreografiji treniranog govora, dok mlađi Hans naglo započinje ratničku karijeru u transportu za balkansko ratište. U Hansa nije upisan nacizam, on živi u neravnoteži određenoj nabojem između dužnosti i njenog smisla, svijeta zbilje i njegove introspekcije.
 1 Muhamed Kondžić, Silicijum front, Sarajevo, 1985, 19 2 Ibidem, 19

144 Azra Verlašević i
 Kondžić ambijentira vozni transport sjetnom ratarsko-ljubavnom pjes-mom (ironičnim demantijem okrutnosti) Vlasovljevih ratnika, koji su nakon predaje pod Staljingradom pridodati njemačkoj zastavi i strate-giji. Voz se tako prevodi u reducirani model globalnog besmisla/ratovanja, čiji su pogon i umnožene, podjednako apsurdne subjektivne specifikacije, koje se patetiziraju zavodljivim sinestetičkim slikama prošlosti i nude krhku masku umjetne indiferencije spram kon-fliktne zbilje:
 «Bježi Donjka, bježi što dalje, što brže, idi nekud, ogrij dušu svoju na rodnoj zemlji, na suncu njenom. Donjkaaa! Čuješ li što govori tvoja misao iz tebe, iz tvoje duše? (...) Noć zabrazdila kao plug kad raširi brazdu i izvali crn pupak pjeskuše; drobina se otvorila i nigdje više snijega, nigdje bjeline, samo u Donjkinom mozgu sunce. Sjedi i ne miče i on to svoje sunce s Dona čuva, ne da ga nikome, zagrlio ga kao Anju onda uz stog navaljane trave; miriši i trava, to su travine duše, to je Anjina duša, to je on zajapuren i ganja joj usta, a ona ih sklanja...»3
 Smješteni u kaotično vrijeme kojemu ne mogu stabilizirati smisao, oni prizivaju slike drukčije stvarnosti koje stalno prijete svojom neprirod-nošću i nestaju pred prisilom racionalnog ovladavanja sopstvenim pogrešnim odlukama, što eskalira u introspektivni raspad etičkog pred povijesnim, povijesnog pred logičkim:
 «Mogao je birati Donjka Plohin, bio je to jedini izbor, jedina prava kušnja nakon predaje armije, ali nije; šutio je kao mulac, kao pas, kao medvjed i, umjesto riječi, klimnuo je glavom – znači u službu Ver-mahta! (...) U logorskim žicama bi se bolje osjećao, ponosnije, ljud-skije pa makar i crko kao pas, ali ostao bi čovjek.»4 (...)
 «Hans se sjeti svog oca i onog razgovora kad je ušao u sobu i ra-dosno povikao da je skršen otpor Rusa u Kijevu – ustvari, Kijev je po-novo u ruskim rukama. Eh, taj ludi starac! A tek kad dozna za Šulca, ili je već doznao? A mama? Nešto ga peče pod gušom, gori mu iznutrica pri toj pomisli, ali šta se tu može? Šta je čovjek uopšte u ovakvoj glu-posti kao što je rat? I je li čovjek kriv što neko tamo zakuha takav rat i onda ga u njega gurne nasilno, pod sto i jednom prijetnjom da mora ubijati iste ovakve ljude kao što je i on sam, kao što su ovi vojnici s kojima putuje tuđom zemljom.»5
 Apstraktna kulminacijska tačka ovih racionalizacija je šutnja kao uz-mak i krajnja konzekvencija neuspjelog osmišljavanja svijeta. Konačan oblik joj daje ekstatični cinizam svirepo racionalizirajućeg veterana (Ferdinand) koji destabilizira i osujećuje bilo kakvu subjektivnu alterna-tivu:
 3 Ibidem, 1o4 4 Ibidem, 1o2
 5 Ibidem, 148

145 Silicijum front. Kristalne rešetke strukture
 «Pa ti si, momče, vraški momak! Daa! Brojevi smo mi, ništa više kažem ti! – nije prastajao da se kesi. – Pokušaj umrijeti, pa ćeš vidjeti, sigurno ćeš vidjeti da će te prepoznati po tom broju na kanapu što nosiš oko vrata kao goveče.» 6
 Svojim antitetičnim specifikacijama Hans okuplja čitavu jednu ratničku povijest i patetično/gorko je pojeftinjuje:
 «Ko smo zapravo, mi? Sljedbenici Bonaparte, Aleksandra Makedon-skog, Atile, Sulejmana Veličanstvenog? Kakva je ovo kolona od vozila i ljudi i kud tako užurbano hitamo uskim raskvašenim putevima? Nisu ovo konji ni mi ulani Napoleona Bonaparte, niti su ovo slonovi Alek-sandra Makedonskog, niti konjići mongolskog kana... Ja sam Hans Knebe, vojnik upućen da ratujem. Ja sam postao nišandžija, znaš li to, stari vojniče?»7
 Dok Hans utvrđuje granice vlastite opstojnosti, nesvršeni muzeolog Mihael iskušava fiziološke granice svoga bića i, pod pritiskom «prikra-ćenog pražnjenja», zbunjeno prihvata podivljale regulativne meha-nizme pristojnosti («Da, stvarno bih to mogao učiniti»8, priklanja se zakonu prirode ratnik/muzeolog).
 Njihovo postojanje je u vlasti opasne strategije koja ga pojed-nostavljuje do broja i funkcije u krvavom obredu, i (o)stavlja ga izvan povijesti sve dok ne postane žrtvom njene ekonomije. Osjećanje živ-ota oni deduciraju iz uvijek zakašnjelog konsenzualiziranja iskust-venog i povijesnog:
 - I ovdje je vrlo vruće – zabrinuto puše stari. –Vidjećeš već svog boga kad počne – dodade.
 - Šta: kad počne?
 - Borbe – glasno tresnu stari. – Kad budeš naišao na partizanski metak, budalo muzeološka! (...)
 - Mi idemo u rat protiv partizana?»9
 Ferdinand intenzivnim ironiziranjem neprestano pomiče granice prema šokantnoj stvarnosti, koja se konačno i objektivizira u partizanskoj zasjedi. Između njihovog života i tuđe smrti sada je jednostavan rat-nički odnos (Vita mea, mors tua!). Posljedična ovom krvavom sudaru i izmicanju zasjede smrtnim kliještima njemačkog protuudara je od-mazda kreirana hauptmanovom malignom varijacijom nacizma. On nema masku okrutnosti («Lice mu je bilo oblo bez ijednog nabora kože.»10) jer je to po prirodi svoga unutarnjeg bića. Jedna je bolno 6 Ibidem, 106 7 Ibidem, 14o 8 Ibidem, 143 9 Ibidem, 147-148 10 Ibidem, 172

 stimulirajuća zapreka njegovoj krvavoj orgiji – «nesloga u čizmi u kojoj mu počiva lijeva noga», nokat koji «testeriše modru kožu, zasijeca se u nju, natiče meso, kud s tim vražjim prstom (...)»11
 Ovo nadvladavajuće i jedino osjećanje nelagode ne prijeći hauptmana («nokat sad valja u drugi plan, moraće u jednoj od ovih kuća oprati noge, valjda imaju ti divljaci vode...»12) da bude nehajno svirep (od-mazda nad ženama i djecom), svoj bol/život on mjeri mnoštvom tuđih.
 Artiljerijski puk Vražje divizije započinje veliku ofanzivu «Švarc» čija je slučajna figura u zamci vremena i prostora i Hans Knebe. Dok se ukopava u svoju konačnu kotu Hans prima vijest o Šulcovoj pogibiji koja pokreće latentno grizodušje zbog infantilno strasne potrebe za njegovom svilenom košuljom. U svladavanju grizodušja pokušajem logičkog obuhvatanja želje da se Šulc ne vrati sa Istočnog fronta, on jasno vidi «konture svog unakaženog bića»13. Ovaj trenutak destruira-juće introspekcije je ono slabo uporište benignosti Hansovog mental-nog sklopa, ma koliko ga pojašnjavala njegova potreba za am-blemiranjem (svilenom košuljom) nepripadajućeg mu društvenog statusa. Divlja Priroda u kojoj skončava Hansovo putovanje (minoba-cačko gnijezdo na kamenjaru Sutjeske) i način na koji se to događa (davljenjem) potvrđuju njegovu predsmrtnu slutnju: «Strašan je ovo lov, Ferdinande. Lov na ljude, nemilosrdan, u kome neće biti ranjenih, zarobljenih, neće biti bijelih zastava, Crvenog Križa, pravila. «14
 Drugu dijakroniju generira porodična nesloga u kući mladog intelektu-alca Juke Terzića, uzrokovana njegovom riješenošću da se odazove pozivu Partije i priključi partizanskom frontu. Vođen jasnim objektivnim ciljem, on je uhvaćen u zamku podvrgavanja autoritetu Partije i ne dozvoljava da ga destabilizira očevo nametanje konformističke alter-native. («Imaš odličnu službu i pristojnu platu, položaj, čak te ne diraju da ideš u vojsku...»15)
 Jukin je izbor profiliran kolektivnom ekonomijom dostatnom da kom-penzira sve što uskraćuje, i za njega nema alternativu. On će se oti-mati tom suptilnom zavaravanju sa prvim njegovim transponiranjem kroz iskustvo. Put za Mokropolje je i prvi sudar sa smrću/vukom. Juka i vuk jesu dvojstvo jednoga, njihovo Zlo je i izvan njih (prepoznaju dže-lata u onom drugom) i u njima samima (ogoljuju dželata u sebi):
 «Nož osjeća kao sama sebe. Dobri, stari njemački bajonet. To mu je ruka, sve što ima. Ni lijevo, ni desno. Gonjen nekom nerazumljivom čudi, časimice je htio da tom vuku vidi njušku, da mu očuti dah, da ga izbode bajonetom, da mu vidi mrtve vučje oči kao čiode – žute, na-randžaste čiode u snijegu. (...) Nema vraćanja. Nema nazad, nema
 11 Ibidem, 179 12 Ibidem, 179 13 Ibidem, 32 14 Ibidem, 297
 15 Ibidem, 57-58

 čekanja, što je najvažnije. I kad bi se vuk sklonio on bi ga tjerao, ni prsta mu od ove ravnice ne bi dao, jer golema je cijena straha. »16
 Strah postaje pravi gospodar Jukinih ideologijskih refleksija, i on već teže prepoznaje predložak vrijednosne stabilnosti s početka ovog fabularnog toka. On ga nutka skupim značenjima (« Nema uz tebe Partije, nema Skoja, nama onih divnih zanosnih opijenosti, sad si sam, pa da vidimo sine...»17), munjevito deformira zbilju do demonskog i pojeftinjuje sve, pa i čovjeka. Doživljaj smrti i zametak tjeskobe koja ga disocira na ubicu i njegovog emocionalnog skrbnika kojemu je «žao nekako (...) Žao – kaže čovjek u čovjeku. Žao pa ubij ti sad mene, sniježe, ravnico, patrolo, noći. Ubij, ali žao».18 Vrtoglavo depa-tetiziranje ideje hranjene skojevskim štivom koja se (ne)uklapa u iskustvo, ironizira ideologijsko pismo («Kako si druže vuče?!»19, priziva Juka svoj zamišljeni odraz u ovoj nemuštoj komunikaciji).
 Slijedi neurotičan sudar Juke Terzića sa nepovjerenjem i precizno odmjerenom susretljivošću Petra Grka, i ukrštanje njihovih diskursa o Partiji vođenih argumentima zavađenih perspektiva. Juka je odveć uronjen u tabor velikih značenja i zaobljenih misli, i on istinu razvija polazeći od svog borbenog položaja (Partije) do žuđene pobjede, po-zivajući se na cjelinu Partije: «Da li si član Partije? – bubnu sad on njega u rebra, u glavu, među oči, u onaj plavi pogled preko stakla, neka zna, neka čuje bar za to ime, tu veliku, svemoguću riječ: Partija.» 20
 Petar Grk mu obznanjuje iluziju da se priklanja dobro uređenom sis-temu i svoj borbeni položaj transparira jednostavnim riječima i nezaobljenim mislima, opažajući cjelinu ljudi: «Ko će to pobijediti? Ti i ja? Partija? Ljudi će nadbiti, momče. Ja zato i neću, kako ti ono reče, da se organizujem. To je moj inat, moj prkos. Hoću da kažem da sam u Partiji bez Partije...»
 On žrtvuje koliko hoće (po mjeri čovjeka) da sačuva život , dok Juka ne štedi ni život po mjeri Partije, te je zbunjen njegovom čistom i jed-nostavnom misli:
 «... htio je zaspati i nije; nešto se tu ispriječilo: je li strah, je li zbun-jenost, je li iščekivanje? (...) Da, to je taj rat, ta besanica, taj stalan oprez da te zlo ne zaskoči iza leđa. Partija je oprez, Partija je i ovaj poziv, nesanica, Petar Grk je također Partija, i sam je...» 21
 I Petar i Juka grade svijet u koji vjeruju, ali pronicljivošću dostatnom da otkrije podložnost habanju združujuće im ideje. Za Petra je ona
 16Ibidem, 56 17 Ibidem,, 56 18 Ibidem, 59 19 Ibidem, 53 20 Ibidem, 69 21 Ibidem, 71

 dobrano istrošena heretičnim instrumentima «naknadne pameti», te on etičnost uspostavlja na subjektivnoj ekonomiji:
 «...moraš imati četvore oči, njuh kao u psa, mudrost kao u zmijskog cara. Da se preživi, razumiješ? (...) Odležao sam ja, momče, odležao dobre i najzdravije godine koje može čovjek imati. Naučila me Lepo-glava, žandarmi, štrajkovi, pa sad ni samom sebi ne vjerujem. Na ro-biji naučiš sve što nisi u životu naučio, a njuh ti se razvije kao da to jedino imaš. Njuškaš, probireš, oprezno, polako. Ljudi te prodaju za cvancig, ni za što.» 22
 Ideološko-politička krijepost Juke Terzića izlaže se daljim argu-mentacijskim padovima pri spajanju sa partizanskim odredom čije je djelovanje potkopavano nesuglasnim strategijama partijskog rukovod-stva i «neorganiziranih» komandnih eksperata. Komesar Isak Vlak intuira izdaju partijske direktive (preusmjeravanje boraca na druga ratišta). Usvojeni simbolični diskurs Partije čini se nemoćnim da isko-municira strategijsku nakanu Vrhovnog štaba, i Isak se povlači u geto sopstvenih ubjeđenja:
 «Tu je i ugled Partije, njena linija, ta nevidljiva ali snažna linija na kojoj on stoji i zato nema micanja komandantu odreda Golubu. A ako ja za revoluciju, za ono što bi mu trebalo biti u krvi, onda će razumjeti direk-tivu, biće i on uz njega. U suprotnom on nikad nija bio za ideju, već za sama sebe...(...) kako to sve izredati da bude jasno, bez uvijanja, uvjerljivo da ljudi razumiju, da prihvate i da pregori u njima sebičn-jaštvo, da iz njih progovori čitav Svijet, Zemlja, Sloboda?»23
 Ali Partija je pravo snažeće mjesto njegovom suprotstavljanju Golubo-voj prevratničkoj nakani. Golub partijskim direktivama postavlja umne, emocionalne pa i prevratničke zapreke, jer svoje osjećanje života ne može izdići do višeg oblika svijesti u kojoj bi teorijsko i neposredno pragmatsko prepoznavanje ideje bili podudarni.On ne može ovladati idejom jer ona krivotvori njegov strasni subjektivni interes (odbrana ognjišta).
 Ovaj rascjep Golub, solidarno zatajenim pritiscima četničkog emisara, rješava oslobađajući svoju makijavelističku vitalnost čije su mete čla-novi Partije. Krvavom prevratničkom obračunu izmiče nekolicina «par-tijaca» među kojima i Juka Terzić, i priključuje se partizanskoj koloni koja će se usustaviti u skup tragičnih sudbina u zloslutnom obruču.Borci se smiještaju u agoničan introspektivni prostor nasilno apstrahiran od fizičke patnje, u kojem su akteri svojih ambivalentnih oscilacija između moralnih ograničenja i kompromisa nestabilnih pre-dodžbi o svijetu. I Priroda (divlja) ih dijeli od sebe iskušavajući im krhke granice fizičke izdržljivosti i ne nudeći smislen kod postojanja, pa se iskustveni predložak modificira u skoro neprozirne fantazmago-rične sinteze nepodnošljive zbilje. Kad izgube mjeru razdvojenosti,
 22 Ibidem, 69
 23 Ibidem, 112

149 Silicijum front. Kristalne rešetke strukture
 predstave se unapređuju u strahovladu perceptibilnosti, uvaljujući tako svog proizvođača u nemilosrdno prozirnu paklenu činjenicu.
 Juku sve manje snaži logika povijesnog jer je njegovo ukrštanje sa osobnim krvavo i neodrživo apstraktnom racionalnošću:
 «Zbog čega ga je toliko držao za gušu, stegnutu onim kaišem ispod šljema? To ruke niti su mogle, niti su htjele, niti... te ruke se nisu razd-vajale od već mrtvog vojnikovog vrata. (...) Šta u čovjeku stvara mržnju? Strah kad vidiš nepravdu, zločin, ranu na čovjeku koga biju svim mogućim smrtima, patnju na licima kolona, tifusara, ranjenih i gladnih ljudi što brane slobodu...(...) Ipak, ipak, strah je prva stepenica svih mržnji, a kad se mržnja ostvari, materijalizira, kad je vidiš izbliza, ne u sebi, već na svojim rukama, onda ona prerasta u tugu, postaje jedan veliki ljudski bol, ljudska misao puna pitanja: zbog čega, kako, zašto?» 24
 Ova «mržnja na rukama» koju Juka priznaje bez samozavaravanja je Hans Knebe. Pošto je spala maska okrutnosti, njegov um, aficiran katarktičkim pražnjenjem nakon nagonskog sudara sa smrću, trans-parira njeno zakašnjelo prepoznavanje (Mors tua, vita mea?). Reflek-sivni ustupci etičnosti (svijest o prekoračenju) ravnopravni su mental-nim operacijama koje proizvode okrutnost (predstavu prekoračenja):
 «Čuj, Klesaru – ponovi samo da bi završio sa samim sobom, sa mis-lima, sa sjećanjem, jer ako se ovo preživi, imaće vremena da raz-mišlja, dotle: - Hej, Klesaru, dođider ovamo!
 - Mene ne računaj za tu rabotu (...) Ja neću kamenom da bijem ljude (...)
 - Terzić to kupi, broji, važe, gleda tu četvoricu ispred sebe i onda na-jednom prozva po imenu četvoricu boraca. – Naređujem da se kazna izvrši! – vikao je i čekao.»25
 Juka na koncu iskoračuje iz «gvozdeno-kamenog obruča», ali ostaje nadomak rijeke/obećane zemlje, sa dva bolna uljeza. Jedan je meta-fizički, utvaran (Hans), a drugi banalan, fizički (geler u lijevom ra-menu), koji ga je zaustavio i prijelaz preko rijeke ostavio u «glavi, pred očima, u tijelu».26
 Priču zatvara Alfred Knebe neurotičnom vizuelnom recepcijom uruše-nog Berlina koji je simbolični kod simultanog dokidanja Alfredove svi-jesti o ratu («Berlin je bio mrtav, preneražen, osakačen...»27), i rata u njegovoj svijesti («Čitavo jato mrtvih ptičica...»28). On (p)ostaje osamljeni «sin velikog sve» koji ga udomljuje praiskonskim «pepeljas-
 24 Ibidem, 339 25 Ibidem, 34o 26 Ibidem, 372 27 Ibidem, 397 28 Ibidem, 402

 tim» haosom i tišinom. «A zatim se sagnuo i počeo da skuplja razba-cane opeke. Konačno, morao je nešto raditi kad je odsvakle bio do-taknut takvim mirom.»29
 2. Sintaksa fabule
 Kondžić gradi priču od dvije odvojene dijakronije predstavljene iz-borom sinkronih fragmenata koji se učestalo izmjenjuju i postepeno sprežu fabularnim kopčama smještenim u četiri sinkrone ravni:
 - vremensko-ambijentalnu - vremensko-zvučnu - vremensko-prostornu - prostorno-vremensku, koja je ujedno jedini istinski fabularni
 beočug i tragični iktus obje dijakronije.
 Događajni punkt koji otvara prvu dijakroniju je Alfredova neurotična sinteza vlastitih zamagljenih ideologijskih refleksija u iritirajućoj atmos-feri «podivljale» prirode – invazije vrabaca u Lindensstrase. Njegova inferiorna svijest je disciplinirana u pedantnom podvrgavanju zaht-jevima autoriteta (supruga Helga, otac, država ), za što mu je život «bio mnogo zahvalan»30 .Alfredovu fascinaciju sopstvenom ideološkom «pedanterijom», dekodira/demantira «invazivna» priroda koja daje fizičku (akustičku, vizuelnu) sliku podivljalog sistema, i vodi iluziju s početka priče u njenu suprotnost.
 Ugodu ove urešene iluzije već remeti misao na «dvadeset i treći sep-tembar kad će Hans također u rat (...)»31 , jer Hans ne doseže granicu (samo)razumljivosti ratne strategije («S Kijevom? Šta je s tim? (...) Čemu bih trebao da se radujem, tata? (...) Ja ne znam čija bi to uopšte mogla biti radost kad jedan grad bude uništen?»32 , brani se ravnodušnošću budući ratnik), a do tada treba riješiti ovaj porodični rascjep.
 Slijedi diskurzivni skok do simetričnog sinkronog događajnog frag-menta («Bio je dvadeset i drugi septembar.»33 ) koji uspostavlja drugu dijakroniju, do kuće Terzićevih gdje se razrješava «bešćutna» nesloga obrnutog usmjerenja:
 «Hoćeš uludo da izgubiš glavu?, pitao je otac. Iz njegova glasa je izbi-jala neka proročanska istina koja nije davala da on svoju odluku od-brani, niti da se izuzme ta strašna najava koju on suho, nemilosrdno napomenu. To ga prepade, ne toliko sama istina da doista može za-glaviti ako se prikljući, koliko taj očev glas: suh, nemilosrdan, u kome nije bilo molbe, ni tuge, niti bilo čega što bi ga uzdrmalo.»34
 29 Ibidem, 4o2 30 Ibidem, 21 31 Ibidem, 27 32 Ibidem, 26-27 33 Ibidem, 33
 34 Ibidem, 30

 Ova vremenska sprega veoma udaljenih prostora, ojačana identičnim ambijentiranjem (porodičnom disenacijom) oprečnih empirijskih ideologema (Hans ide u rat mada ne vjeruje/želi; Juka - jer vje-ruje/želi), osmišljava se kao identična nemogućnost prevođenja kon-fliktne zbilje u harmoničan iskustveni slog.
 Slijedeća sinkrona ravan smanjuje ovu prostornu distancu između dvije dijakronije na Jukinu nesigurnu percepciju prigušene akustičke slike (recepcijski zloslutne, za Juku - varljive) piska lokomotive koji uzurpira njegov mentalni prostor. Simbolična (recepcijska) mu je inačica prisutnost Hansa. Njihov suodnos definiran prostorom zajed-ničke egzistencije unapređuje se prigušenom zvučnom dekoracijom u zajednički prostor egzistencije.
 Nekoliko fragmenata dalje ovo sprezanje se oslobađa dekorativnih sugestija objektivizirajući se u istinskoj diverziji na «pustolovnu» nje-mačku kolonu, u novoj sinhronoj ravni. Čin varničenja odvojenih fabu-larnih dijakronija uspostavlja događajnu propusnost između dvije su-protstavljene strategije, koja se istinski događa tek u konačnom fabu-larnom beočugu u četvrtoj sinkronoj ravni.
 Dramatičnost događaja sada intenziviraju kvantitativno reducirani vri-jeme i prostor koji će se osvajati na život i smrt. Mors tua, vita mea! postaje krajnja tačka opstojnosti za svijest koja se uspije ostvariti u izboru. Juka je personificirana vrijednost ideje koja ga ovlašćuje (i na zločin ?), ili poražena osobnost jer mu to polazi za rukom.
 Roman završava naglim diskurzivnim izmiještanjem /zaokruživanjem prve dijakronije u vremenu i prostoru (Berlin nakon bombardiranja), koje iscrtava jukstapoziciju superiorne ideje i inferiorne svijesti. Ideja koja ovlašćuje smještena je u/pored inferiorne subjektivnosti (Alfred) koja u nju ne prodire inteligencijom nego instinktom. On kida misao tamo gdje ideju dovodi u pitanje i ništa ne domišlja, nego u toj tački apelativno usvaja kao svoje:
 «(...) Čime se to tješim, hranim, jačam? A ako nema toga, ja sam samo Alfred Knebe, jedan sasvim oronuo čovjek, jedan starac koji je izgubio jednog sina, a za drugug već nekoliko mjeseci ne zna ništa? Boga mu, boga mu...»35
 3. Sintaksa pripovjedača
 Priča samjerava dvije ideologije njihovim zavodljivim manipulativnim učincima koji «zastiru pogled za stvarnost kakva jeste»36. Kondžićevi junaci ne mogu korisno udomiti/uračunati vrijednosti nužne za održavanje njihovih sustava a da se ne usprave ispred njihovih ko-načnih tačaka/ciljeva , te ih subjektiviziraju i destabiliziraju pridjenuti im smisao. 35 Ibidem, 398 36 Pogl.Vladimir Biti, Pojmovnik suvremene književne teorije, Zagreb, 1997, 133

 Budući kontrolirana imperativima, ova nedjelotvornost u Kondžićevim junacima stvara stalnu napetost između onoga što usvajaju i onoga što odbacuju, a ona opet traži mentalni prostor i vrijeme za ovo odva-janje. To je možda učestali razlog za potiskivanje figure personalnog pripovjedača kao privilegiranog posrednika u kreiranju događajnosti, i njegovo promoviranje u odsutnog gospodara racionaliziranja (ne)djelotvornog postojanja u odlučujuće informativnom doživljenom govoru kao krajnjoj konzekvenci fikcionalnog pripovijedanja.
 Tako nas u svijet romana uvodi zagonetna srdžba Alfreda Knebea koju intenziviraju ali ne pojašnjavaju nepodnošljivi akustički pritisci:
 «-Do đavola – mrmljao je Knebe, nervozno premeĆući novine iz ruke u ruku, s mrzovoljnim izrazom na licu. – Do đavola, te će mi vražje ptice doći života. Dok je to izgovarao, pogled bi mu bio čas na mas-nim, krupnim slovima s ratišta, a čas na krošnji visokog stabla divljeg kestena koji se kao kakav gorostas, bez premca u samouvjerenosti, kočoperio nasred sjenovitog dvorišta.»37
 Ovaj audio-vizuelni dojam «personalni»38 pripovjedač podređuje ek-vivalentnom refleksivnom:
 «Još mnogo godina ranije, prije rata i svih ovih čudesa i nevolja, raz-mišljao je da bi taj đavolski kesten valjalo posjeći, ali kad bi već bio gotov da ostvari tu svoju odluku, javljalo bi se, neumitno, pitanje bez odgovora: ko je uopće u stanju oboriti tog gorostasa visokog dvadese-tak metara, s ogromnim stablom, još većom krošnjom?» 39
 Ekvivalentni refleksivni modalitet je samo korak do potpunog poniranja u tok svijesti junaka u čijim se prigušenim rasplitanjima naslućuje ometana istina Alfredove patnje:
 «Za koji dan će i Hans obući uniformu. Koliko tome još ima? Dvadeset i trećeg septembra! –Eh, da dječače, to je ipak to! To je ipak to. Da ja i vaša majka ostanemo sami, a ja još usamljeniji sa ovim prokletim pti-cama»40
 Agresivna akustička slika Alfreda remeti u refleksiji, i on se predaje užicima; čas je u carstvu olfaktivnog i taktilnog, čas vizuelnog , te nanovo refleksivnog:
 «Sve to briše miris pite, dodir sunca. Iznad njega je plavo nebo. (...) Kakvo li će vrijeme biti dvadeset i trećeg septembra kad Hans pođe?
 37 Ibidem, 19 38 Priklanjamo se Stanzelovom (Tipične situacije pripovijedanja u ro-manu) oštrom razlikovanju pripovjedača “auktorijalnog” (pripovjedačko lice se opaža u izvještaju i komentaru ) karaktera od “personalnog” pripovjedača čije se gledište smiješta u lik u dijalogu, doživljenom go-voru itd. Pogl. K. Hamburger, Ibidem, 190 39 Ibidem, 19
 40 Ibidem, 22

 Eto, već je sve srušeno, sve je ponovo prisutno: vrapci, Šulc, samoća nakon Hansova odlaska na front. Pa i taj miris pite koja je već na stolu, pokrivena bijelim ubrusom da ne izgubi aromu i da iz nje ne iz-hlapi sva vlažnost, kratkotrajan je kao što je i život, i sreća, i osmi-jeh...»41
 Doživljeni govor postaje ključna fikcionalizirajuća supstanca neure-đene totalizacije utisaka iz svijeta zbilje koji se, oslobođeni bilo kakve vrijednosne hijerarhije, predstavljaju sinestetičnim kombiniranjem i prebacivanjem iz jednog čulnog modaliteta u drugi, a natkriljuje ih kao najstvarniji dominirajući označitelj, akustička slika krika (ptice). Ona ometa refleksiju, Alfred racionalizira pa ispravlja, sve što ostavlja, nanovo zatiče.
 Suzdržljivi temperament svoj integritet gradi potiskivanjem iz kojeg izvodi unutarnje divljenje, a potom frustraciju zbog neizgovorenog. Alfredov moralni defekt samo je redukcija globalnog (nacizam), a ob-jedinjujuća im je zvučna dekoracija – krik koji intuira raspuknuće bitka/bića.
 Drugu dijakroniju generira Jukina (auto)refleksija uloge zaštitnika op-ćih vrijednosti. U porodičnu disenaciju (otac/sin) Kondžić ugrađuje motivacioni predložak za šutnju kojom Juka brani svoju odlučnost da se uspravi pred napadačem (nacizam, kapitalizam...) tih vrijednosti. Ova šutnja proizašla iz jedne potrebe («Šta da mu kaže? Da mu ob-jašnjava zbog čega mora u rat...»42 ) proizvodi drugu (proizašlu iz šut-nje) potrebu da se iskomunicira uspomena kao snažeće mjesto njego-voj odlučnosti. Kondžić stilizira/objektivizira prisilu ponavljanja afekta doživljenim govorom:
 «Svega se sjećao te prve noći u šahtu, tri metra pod zemljom i s metalnom pločom nad glavom, dok je Džimi hrkao kao traktor. Misli mu se vrzmale po glavi, tukle su se i suočavale s umorom, nadvlada-vale ga. O, bože, kako li je sretan ovaj Džimi koji pored njega spava snom pravednika! (...) Zavidio je tad Džimiju...» 43
 U punoću Jukine projekcije kolektivnog (stabiliziranu proživljenim) Kondžić sada projicira prazninu osobnog (borba s vukom), čiji tamni predjeli počinju potkopavati značenja koja je drže u pogonu, te postaju destabilizirajući korektiv/atribut žuđenoj vrijednosti. Budući da se ova (re)kreacija smisla događa kao tišina, personalni pripovjedač se prik-rada junaku i počinje da proizvodi (unutrašnjim monologom) ono za što tvrdi da se događa ( u doživljenom govoru):
 «Gleda svoju krvavu ruku i nož koji je bezličan, mrtav umoran kao i njegova ruka, crven i još izgleda s njega kapa, jer na gvožđu se teže suši krv. Zato on to tako. Taj nož.
 41 Ibidem, 27-28 42 ibidem, 32 43 Ibidem, 37-38

 - Odakle to samo u meni – pitao se.
 - Šta: to u tebi? – odgovaralo je nešto.
 - Pa, sve to, taj nož, ta ruka, taj smisao da ubiješ, to pitam, budalo!
 - I ja se pitam, pa šta? (...)
 - Tako bi i čovjeka? – sad je sve jasnije čuo.
 - I čovjeka, morao bih.»44
 Dijalogičnost unutrašnjeg monologa ustrojava introspektivni duhovni rascjep lika na ubicu/gospodara (predstavljenog drugim licem?) koji uzurpira jezik istine, i njegovog moralnog dušebrižnika koji mu pitan-jem nutka odgovor. Oni se razgraničavaju duž osi na kojoj život postaje privilegija jačeg, ali ostvaruju konfliktno, istina - međusobno usporavajuće postojanje: «Otkinu se napokon, ali nož ne zaboravi.»45
 Te tjeskobne refleksivne prostore, čiji se suprotstavljeni mentalni pod-sticaji prestrojavanju spram (ne)čitljive povijesti/stvarnosti smiruju u simuliranom suglasju, Kondžić čini komunikabilnim podarujući im glas kazivača. On počinje intervenirati osobnim iskustvom u značenjski obzor urešenih velikih ideja uskraćujući im povjerenje, ironično ih trivijalizirjući (ideja koja je profilirala visokopozitivnu vrijednost , postaje njen uništilac ) i suptilno markirajući mentalni sraz dvije oprečne strategije.Čitamo strategiju interogativne erozije ideje/ideologije/koda nacizma:
 «Ko su ti ljudi kojima postavljamo ovako strašne zamke i namjene? Kako izgledaju, koliko ih ima, kako će se braniti? – Kako će to sve izgledati i da li je to taj rat za koji su ga spremali?” 46
 Potom strategiju njoj oprečne (?):
 «Ranije, dok nije ovo sve preživio i doživio - i tragiku borbe , njene padove i krvavu cijenu, i veličanstven uspon, i to ne kroz prepričana epska zbivanja, već u svakom životu što je trajao i nestajao u kamen-jaru – ranije bi možda i mrzio ove Nijemce, (...) danas, ovog dvadeset i trećeg jutra on ih posmatra bez trunke zla u srcu...»47
 Učestalost označavanja ovih podudarnih mentalnih efekata između kompatibilnih tokova svijesti (svoje refleksije dijele (?) s Drugim) pro-porcionalna je prisilnoj borbi za značenje njihovih kazivača. Njihova podudarnost vizija je arhetipskog jedinstva među sukobljenim stranama, a iščitava se i iz opozicije svetog i profanog kojom se ambi-jentira/skrnavi vrijeme konstituirano svetim događajem (Božić). «One 44 Ibidem, 60-61 45 Ibidem, 61 46 Ibidem, 297
 47 Ibidem, 336

 postaju razlikama između dobra i zla (...), u krajnjim konzekvencijama (postoje) kao razlike između bitka i ništavila.»48
 Uskraćeni blagdanski obred je apsolutna napuštenost u od-sustvu/nijemom prisustvu Boga koje integrira patnju tri vojske (Ni-jemci, kozaci, partizani), istovremeno kontrastirajući njihovim identič-nim zbiljskim specifikacijama. Čitamo Jukinu nostalgičnu sliku kojom zastire sveukupnu zbilju:
 «Ima vremena da razmišlja, duga je noć a tek su je načeli i Božić se negdje slavi, pale se svijeće i siječe pita, kod nekog se i prase isprav-lja na ražnju. Božić 1942. godine. Bože, ima li te – sjeća se majke kako je izgovarala te riječi kad bi je spopala neka nevolja, a ona nesposobna, nemušta, krhka da toj teškoći odoli, izgovarala je te riječi kao da kori svemogućeg boga, ali ne psovkom, već pitanjem: ime li te?»49
 Zatim fragment koji tu osnovnu asocijaciju dijaloški organizira i u nju projicira ironičnu protivurječnost zbilji - zapreci utopijskoj nostalgiji:
 «-Za sedam sati će Božić, a mi ovako ...(...)
 -Šta bi ti htio, mladiću? – reče starčić. – Jelku, kristalne čaše, vino, porodičnu atmosferu? Znaš li uopšte gdje se nalaziš? Ej, ej ...
 Njihao je glavom tamo-amo dok su se i vagon i oni svi, (...) njihali kao što ih je i rat njihao kao lišće na vjetru.» 50
 Načelnu ireverzibilnost i nekomunikabilnost sukoba Kondžić asimilira ujedinjujućim simbolom/kodom kulture/a - kao ironičnom dozom inter-subjektivne komunikabilnosti, koja globalnom sukobu utire snižava-juću, subjektivnu trasu značenja i služi njegovoj vrijednosnoj artiku-laciji.
 Suprotan smijer ima radikalno odvajanje malignih figura/varijacija unu-tar nacističkog ideologijskog horizonta kojima Kondžić otvara jednu vrstu psihoanalitičke procedure suđenja. Njihov malignitet je i u njiho-vom biološkom biću (poručnik Rifler) koje artikulira svoje bolesno postojanje tragom tašte/bolesne ekonomije:
 «Ali sutra imam borbeni raspored?» sjetio se. «Vrlo važno, sutra je sutra, rat je rat, rak je rak, otrijezniću se valjda, još sam ja Rifler, još sam ja Gibs Rifler i još sam živ, još mogu da se nosim i sa ratom i sa rakom, boga mu, boga mu ... »51
 48 Milivoj Solar, Edipova braća i sinovi, Zagreb, 1998, 125 49 Ibidem, 90 50 Ibidem, 96 51 Ibidem, 352

 Unutrašnji monolog kao oblik fikcionaliziranja nametnuo se Kondžiću nužnim uslovom rasvjetljavanja Riflerovih aktivističkih nagona upravljenih prema «spoljašnjim objektima» (što je svojevrsni izomorfi-zam sa kolektivnom psihologijom52), koji su s ove «strane principa zadovoljstva» , a sudbina im je (ili im prethodi?) samoubilački mazohi-zam:
 «...on nešto bira u toj bjelini ispod sebe i najednom, kao da je ugledao svoj najveći ratni plijen, dugu, vrlo dugu kolonu partizana , strmo-glavljuje avion prema kamenu, usijeca ga na krilo, provlači se s obiju strana litica i izabravši ogromnu metu kamenog trbuha, poručnik dade gas mašini, ukljući mahinalno zračnu sirenu i sa strašnim, zaglušu-jućim krikom čelom kupole udari u kamen ...(...) Kamen se nije po-maknuo ...»53
 Bolesne specifikacije smiještaju se u biološki načet organizam što ironizira «situaciju u kojoj zajednički postoje polje života koje ona (nacistička država) uređuje, štiti, za koje jamči, biološki ga njeguje i suvereno pravo da se bilo ko ubije...»54
 4. Značenjska konfiguracija
 Roman Silicijum front segmentira čitanje u dva odvojena semantička okvira koji iscrtavaju svoje specifičnosti duž različitih fabularnih dijak-ronija. Interpretacijski kod im je integrirajući zaplet koji retrospektivno osmišljava nastojanje da se «ideja/revolucija (preoblikuje) u manje prijeteće slike osobne (...) promjene» 55. Transformativna snaga priče je u odijeljenom osobnom djelovanju junaka i stalnom nagovještavanju i odgađanju njihovog sukoba koji , kad se konačno dogodi, trijumfira obostranim porazom. Poraženu osobnost čitamo kao poraz povijesti koji je «ideološki korelat zapleta»56.
 Nekomunikabilnost57 protuslovnih ideoloških horizonata ima i svoj formalno-kompozicioni korelat u dvije odvojene dijakronije koje su konstitutivno načelo ustrojavanja zapleta premještenog i na razinu
 52 Pogl. Gordana Jovanović, Frojd i moderna subjektivnost, Beograd, 1997, 258 53 Ibidem, 36o 54 Michel Foucoult, Treba braniti društvo, Novi Sad, l998, 316 55 Lennard J. Davis, Zgusnuti zapleti: povijest i fikcija, U: Vladimir Biti, Su-vremena teorija pripovijedanja, Zagreb, 1992, 341 (Davis veli da su prom-jene u poimanju vremena i povijesti dovele do romanu svojstvene upotrebe zapleta. Mada roman učestvuje u revizionističkom poimanju povijesti, nji-hovim autorima, smatra Davis, ideja revolucije nije osobito ugodna, te oni kroz prizmu romana personaliziraju ideju promjene, a to je po Davisu način pomoću kojega romani mogu mijenjati život. 56 Lennard J. Davis, Ibidem, 368
 57 J. Habermas u Teoriji komunikacijskog djelovanja označava ideologiju kao svojevrsnu bolest komunikacije i razoritelja njenzina imanentno dijaloškog odnosa. Nositelji tog deformiteta su, veli Habermas, veliki strategijski sustavi čije je djelovanje proglasio uljezom komunikacije. Pogl. Vladimir Biti, Ibidem, 136

157 Silicijum front. Kristalne rešetke strukture
 forme. Kondžić podilazi komunikaciji naizmjeničnim okupljanjem raspršenog mentalnog prostora junaka iz obje dijakronije, tako da se čini da «varkama realizma uklopljenim u originalni i složeni zaplet»58 oduzima vođstvo. Recepciji se nude dva slijeda koja se razrješavaju u jednoj tački koja je tragična specifikacija zapleta, a udvostručena «mogućnost značenja zapletenog kroz sekvence i kroz vrijeme ovisi o anticipiranoj strukturirajućoj snazi (jednog ) svršetka»59.
 Proces semioze preslikan na Greimasov model za otkrivanje dubinske strukture značenja nudi stratifikacijsku shemu interogativne erozije ideje/ideologije/koda:
 /Rifler, Oto, Isak Vlak/ /Hans, Juka/
 Društvo/vlast/ideologija osobnost
 S .......................................... .. ne S
 ni S ni S .................................... i S i ne S
 ni ideologija ni osobnost i ideologija i osobnost
 /Ferdinand, Petar Grk/ /Golub/
 Ako se priklonimo strukturalistima i prihvatimo da se osnovna tema i ove priče može svesti na sukob Prirode i Kulture, ona na paradigmat-skoj razini iscrtava semantičku osovinu čiji su suprotstavljeni polovi: ideologija i osobnost.
 S - ili «apsolutna ovisnost»:
 Vlast funkcionira «između dva repera (...): sa jedne strane, (su) pravna pravila koja jasno ograničavaju vlast, a sa druge, (...) bile bi posledice istine koju ta vlast proizvodi, kojima ta vlast upravlja i koje, sa svoje strane obnavljaju tu vlast.»60 Normativni sustav koji upravlja njenim stavovima jeste ideologija (razumijevamo vrijednosno neutra-lan pojam ideologije61) i ona zaposjeda prvi pol semantičke osovine u koji se, na sintagmatskoj razini, uzglobljuju dva proturječna ideologi-jska horizonta čiji su «agenti» poručnik Rifler, hauptman Oto i Isak Vlak. Ideologoja je «medij u kojemu (oni žive) vlastiti odnos prema društvu, (...) daje (im) osjećaj suvislosti, svrhovitosti i iden-titeta»62(podv.-A.S.). Oni oblikuju svoj identitet u apsolutnoj ovisnosti o ideologijskoj identifikacijskoj shemi.
 ne S - ili «smanjena ovisnost» :
 58 Lennard J. Davis, Ibidem, 353 59 Citirani tekst je komentar Petera Brooksa u vezi s jednim odlomkom iz Sartreove Mučnine, Pogl. Lennard J. Davis, Ibidem, 357 60 Michel Foucoult, Treba braniti društvo, Novi Sad, 1998, 37 61 Pogl. Vladimir Biti, Ibidem, 133 62 Terry Eagleton, Književna teorija, Zagreb, 1987, 186

158 Azra Verlašević i
 Po Althusseru subjekt nastaje subjektivacijom/potčinjavanjem ideolo- gijskim državnim uređajima koji ga dozivaju da se prepozna u njihovim agentima kao univerzalni subjekt. Ukoliko subjekt nastoji napustiti taj «trivijalni» prostor, on po Althusseru zaposjeda položaj «zločestog» individualnog subjekta koji nastaje «razgradnjom ustaljenih identifi-kacijskih shema»63. Taj međuprostor koji dijeli univerzalni i individualni identitet je drugi pol ključne semantičke osi u ovom romanu, a nastan-juju ga Juka Terzić i Hans Knebe. Oni su u procesu (pre)oblikovanja svoje osobnosti smanjenjem ovisnosti o ideologijskoj identifikacijskoj shemi i napuštanjem univerzalnog subjektnog polo- žaja, ali još uvijek samo na razini konceptualne interogacije, dok se pragmatsko ispun-jenje ideje ne dovodi u pitanje.
 i S i ne S - ili «dokinuta ovisnost» :
 Drugi pol osnovne semantičke osi projicira pozitivni komplementarni položaj koji se osmišljava balansiranjem ideologije i osobnosti kao konkurentnih predodžbi/shema u neodlučnom identifikacijskom procesu. Ovu ulogu uzima Golub koji, u neuspjelom pokušaju da se spoji s cjelinom ideje, fragmentira i subjektivno hijerarhizira njena zna-čenja pa ih usvaja ili odbacuje. On se otima zamkama njenih ne-prihvatljivih značenja i gradi svoj identitet dokidanjem ovisnosti o ideologijskoj identifikacijskoj shemi.
 ni S ni ne S – ili «apsolutna neovisnost» :
 Ferdinand i Petar Grk djeluju sa četvrtog – povlaštenog položaja «plodne» radikalne negativnosti sa kojeg može razgrađivati ustaljenu ideologijsku identifikacijsku shemu. Kod Petra Grka ova razgradnja rezultira gospodarenjem vlastitim ulogom uime realnog i ne traži inter-subjektivnu ovjeru, dok Ferdinand ne može/želi smanjiti ulog i traži cinični komunikacijski prostor za svoje groteskne konceptualizacije:
 «(...) a vidiš šta nam piše na opasačima, momče? Čitati, valjda, znaš: Got mit uns! (...) Bog s nama. Pa, molim te, zar to nije licemjerstvo!? Tog boga koga su nam utisnuli tu na stomak. Ima li tu neke veze s trbuhom, s vukom, s gladnim vukom? (...) A zbog čega sve to? Zbog sranja! Stalno je vječno ljudsko sranje! Da li će netko deblje, ili tanje da sere, to je to, taj bog!»64
 Ferdinand se oslobađa straha i ozbiljnosti «karnevalskim osjećajem svijeta» u kojem je, kako veli Bahtin, «kozmičko, socijalno i tjelesno dano (...) u neraskidivu jedinstvu, kao nedjeljiva živa cjelina»65.
 63 Usp. Vladimir Biti, Ibidem, 388 64 Ibidem, 389-390
 65 Cit. prema: Vladimir Biti, Ibidem, 171

